
GOUVENE CUOMO ANONSE KONSTRIKSYON SOU PWOJE PON NY WORKS AP KOMANSE NAN SANT
NEW YORK

Konstriksyon sou Route 38 ak 174 ap Komanse Mwa sa

Gouvene Andrew M. Cuomo jodi a anonse konstriksyon pral komanse sou de pwojé pou ranplase tabliye
pon sou strikti ki pote Route 174 sou Nine Mile Creek nan vil Camillus, Konte Onondaga, eki pote Route
38 sou Dry Creek, nan Vil Moravia, Konte Cayuga. Pwoje yo jwenn finansman nan pwogram NY Works la
epi reyalize objektif inisyativ Chofe Dabo Gouvené Cuomo a pou bay garanti konstriksyon yo ap bay
chofe mwens tét chaje posib.

“Nan Sant New York, Eta a ap envesti nan pwoje enfrastrikti pou repare pon nou yo pandan | ap kreye
djob epi stimile aktivite ekonomik lokal la,” te deklare Gouvéne Cuomo. “Reyablitasyon de pon sa yo pral
vle di plis sekirite l& chofe ap vwayaje epi reyalizasyon ekonomi alontém pou kontribiyab. N ap asire nou
tou plan konstriksyon bay chofé priyorite epi pa gen anpil enpak sou sikilasyon.”

Travay sou Route 174 ki sou Nine Mile Creek la sipoze komanse lendi 20 me. Pon de vwa a, ki pote
apepre 4.800 veyikil chak jou, pral diminye nan yon sel vwa jiska mwa oktob. Li sitiye jis nan no fwontye
ki ant vil Camillus ak Marcellus. Yo pral retire tabliye pon ki egziste a epi ranplase | ak yon nouvo pon
beton. Sikilasyon sans inik altene pral fet ak yon limye trafik tanpore kap sitiye yon jan anvan pon yo.
Reta kap koze yo pral minim.

Travay pou ranplase tabliye beton sou pon kap pote Route 38 sou Dry Creek pwograme pou | kbmanse
nan fen mwa me epi pral kontinye jiska fen sezon oton lan. Li pral fet tou nan de etap ak sikilasyon kap
kontinye sou chantye a grasa yon siyal trafik kontwole, nan sans inik.

Manm Komisyon Depatman Transpo Eta New York (NYSDOT) Joan McDonald te di konsa, “Reparasyon
pon sa yo pral kenbe koneksyon ki genyen ant vilaj Camillus ak Marcellus. Grasa pwogram NY Works tou
nef Gouvené Cuomo a, anpil pwojée pon ak otowout ap féet, sa ki ede amelyore enfrastrikti nou yo, fasilite
devlopman ekonomik epi kreye djob imedya toupatou nan Eta New York.”

Pafwa pandan konstriksyon an, chofe yo pral rankontre moun kap fé siyalizasyon pou dirije sikilasyon an.
Li tré enpotan pou chofe yo sonje pou yo kondi avek anpil prekosyon nan zon kote ki gen konstwiksyon
otowout ak pony ap jwenn yo.

Sikilasyon nan zon travay yo te pwograme nan kad pwoje Chofe Dabo Gouvenée Cuomo te devlope ane
pase a. Drivers First mande pou yo evalye gwo pwojé konstwiksyon wout ak pon pou asire travay la gen
pi piti enpak posib sou itilizaté otowout yo. Pou pwoje sa yo, yo te we ranplasman tabliye pon an pa
etap pandan yap kenbe sikilasyon sans inik alténe, va pemet pwojé a fini ak selman yon ti kras reta nan
vwayaj pou chofe.

Konpayi konstriksyon pou pwojé NY Works sa yo se Vector Construction of Cicero, Konte Onondaga. Pon
yo se de sou sét pon ki rantre nan yon kontra reyabilitasyon pon $6,1 milyon ki te gen ladan ranplasman
tabliye pon nan twa lot kote nan fen 2012, ki gen ladan 1-481 nan direksyon no sou Kirkville Road nan
Dewitt; Route 222 sou Fall Creek nan Groton, Konte Tompkins; ak Route 281 sou Cold Brook nan Homer,
Konte Cortland.

NY Works konsantre sou amelyorasyon eta pon yo pou yo soti nan kondisyon pasab pou rive nan bon
kondisyon pou kapab ogmante dire sevis yo. Travay reparasyon sa a pral pi byen konseve enfrastrikti eta
a, epi | ap elimine bezwen pou gwo konstwiksyon ki koute pi ché. Chantye pwojeé ki gwoupe yo nan zon
jewografik ki pre nan yon sel kontra ap pemeéet DOT diminye depans yo, ak jwenn pi piti of yo.

Pou enfomasyon an tan reyel, rele 511 ouben vizite www.511NY.org. 511NY se sous enfomasyon ofisyel
sou sikilasyon machin ak vwayaj. Sitweb ak aplikasyon mobil 511NY bay enfomasyon gratis, 24 édtan pa
jou/7 jou pa semén, sou sikilasyon machin ak transpo nan tan reyel pou tout Eta New York. Li ofri tou

yon planifikaté vwayaj nan transpo, afichaj kamera ak avetisman ak previzyon metewolojik. Nouvo
fonksyon ki disponib nan sitweb la gen ladan |6t fonksyon aplikasyon aparéy mobil, tan pou travese pon
ak fwontye, nouvo notifikasyon nan paj-dakey la, ak yon entefas ki pi fasil pou navige.

